
26 Julie 2026 
 
 

09:30 OGGENDEREDIENS: Ds. Piet 
 

BEDIENINGSTEMA: Saam met God 
oppad… 

 
Ons sit ons reeksprediking voort en verskuif 
saam met Israel van Sinai verder die 
Paranwoestyngebied in op hulle reis na 
Kanaän. Die toneel verskuif vanaf Sinaiberg 
waar die volk twee jaar deurgebring het en ons 
stilgestaan het met die verbondsluiting, die 
verbondsbreuk met die aanbidding van die 
goue kalf en die verbondsherstel met die 
magtige openbaring van die Here aan Moses. 
(Ons gaan later aandag gee aan die oprigting 
van die Tabernakel wat die laaste hoofstukke 
van Eksodus beskryf word).  
 
Die volgende boek, Levitikus, handel oor die 
voorskrifte en wette wat die Here aan die volk 
gegee het, asook die eerste paar hoofstukke 
van Numeri.  
 
Die reisverhaal word eers weer in Numeri 10 
hervat. Die volk trek weg van die berg in ‘n 
noordoostelike rigting in die Paranwoestyn. 
Ons gee nie nou aandag aan die gebeure by 
Tabera waar die Here die volk met vuur gestraf 
het, die straf oor hulle opstand oor vleis om te 
eet en Mirjam se opstand teen Moses nie.  
Ons fokus op ‘n geweldige keerpunt in die reis 
saam met God oppad na Kanaan wat plaasvind 
by Kades net suid van Kanaän. Die Here het vir 
Moses opdrag gegee om 12 verspieders 

(verkenners) na Kanaän te stuur om die land te 
gaan verken met die oog op die inname 
daarvan. Die verspieders kom met ‘n 
minderheids- en meerderheidsverslag terug. 
Die keuse wat die volk uitoefen het geweldige 
slegte gevolge vir die res van die reis deur die 
woestyn… 

 

POTCHEFSTROOM DANKDIENS VIR 
LANDBOU 

Op inisiatief van die Potchefstroom Boere-unie 
neem baie gemeentes in Potchefstroom 
vandag deel aan ‘n dankdiens vir die landbou. 
Ons wil ook graag hieraan meedoen en ‘n 
gebed en lied as deel van ons liturgie sal 
hieraan gewy word.  
 

Tema: Vertroue op God of vrees? Wat 
motiveer jou in die kritieke besluite van jou 
lewe? 

  

Lofsang ter voorbereiding van die erediens 
Lied 199: 1, 2, 3; Lied 184: 1, 3, 4;   
Ps. 104 - 1: 1, 8, 9, 17, 19 
  
God en ons ontmoet mekaar 
Intreelied: Lied 190: 1; Votum; Seën; Loflied 
Ps. 46 - 1: 1, 2, 3; Geloofsbelydenis: 
Heidelbergse Kategismus Sondag 7, vraag 21. 
  
Ons verootmoedig ons voor God 
Wet uit Eks. 20; Sing: Ps. 130 - 1: 1, 2 (Derde 
melodie); Gebed. 

God bedien aan ons sy Woord en ons 
ontvang dit aktief in geloof 
Skriflesing: Numeri 13 en 14;  
Fokusverse: Numeri 13: 32 - 33 en  
Numeri 14: 5 - 10 en 14: 26 - 35;  
Sing Ps. 146 - 1: 3, 8 (kinders gaan na hulle 
bediening); Woordverkondiging. 
 
Ons antwoord op die Woordbediening 
Sing staande Ps. 95 - 1: 4, 5, 6; Liefdegawe 
(Beide liefdegawes vandag vir die Diakonie - 
Groot boks en Klein boks); Dankgebed vir 
landbou deur oudl. Albert Schutte; Sing  
Ps. 65 - 1: 6, 7, 9; Seën; Amenlied: Sb. 13-3. 
  

AANDEREDIENS:  Ds.  Piet 
 
Wanneer die Heidelbergse Kategismus die 
belangrikste sake van die geloofsleer uiteensit, 
dan deel hy dit in drie bekende - afdelings: 
sonde, verlossing en dankbaarheid.  
 

Die uitleef van die Tien Gebooie - as riglyne vir 
ons dankbaarheid vir God se verlossing in en 
deur Christus - val dan onder die genoemde 
derde deel. So ook die opdrag om uit 
dankbaarheid ‘n toegewyde gebedslewe met 
God te onderhou.  
 

Die praktyk leer ons dat baie gelowiges hulle 
gehoorsaamheid aan die wet van God as een 
van die belangrikste dinge in hulle lewe sal 
beskou. Belangriker as gebed. “Solank ek net 
getrou aan die wet lewe” is vir hulle belanglik. 
Dalk nog op grond van die misverstand en 
dwaalleer dat enige goeie daad wat ek verrig 
sal bydra tot my verlossing.  
 

Die skrywers van die Kategismus meen egter 
dat ‘n toegewyde gebedslewe die belangrikste 
deel van jou dankbaarheidslewe is. Selfs 
belangriker as die Tien Gebooie. Ons leer iets 
hiervan uit die lewe van Jabes in 1 Kronieke 4.  
  
Tema: ‘n Toegewyde gebedslewe bring vir 
jou die seën van God en van mense 
 
 
 

God en ons ontmoet mekaar 
Intreelied: Ps. 30 - 1: 1, 7; Votum; Seën; Loflied 
Ps. 42 - 2: 1, 4, 5;  Gebed. 

  

God bedien aan ons sy Woord en ons 
ontvang dit aktief in geloof 
Skriflesing: 1 Kronieke 4: 1 – 12;  
Fokusverse: 9 - 10;                          
Heidelbergse Kategismus Sondag 45, vraag 
116; Woordverkondiging. 
  
Ons antwoord op die Woordbediening 
Liefdegawe (Beide liefdegawes vandag vir die 
Diakonie - Groot boks en Klein boks); Sing  
Sb. 10 - 2: 1; Seën; Amenlied: Sb 13-1. 
  

GEBEDSRIGLYN 

Almagtige God en hemelse Vader 

Ons gee toe dat ons so dikwels soos die 
Israeliete vaskyk in die "reuse" van ons 

omstandighede. Vergewe ons vir die kere wat 
ons die stem van vrees groter maak as U 
beloftes, en wat ons onsself soos klein, 
magtelose sprinkane voel teenoor ons 

probleme. 

Here, gee vir ons die gees van Josua en 
Kaleb. Help ons om met geloof na ons 

uitdagings te kyk, met die wete dat U land van 
belofte goed is en dat U altyd getrou is aan U 

Woord. 

Ons erken en weet dat U by ons is en om nie 
in opstand te kom teen U wil nie, en om nie 

vrees te laat heers nie. 

As die storm rondom ons woed en mense ons 
teëstaan, laat U heerlikheid en magtige 

teenwoordigheid vir ons 'n beskutting wees. 
Herinner ons daaraan dat geen vyand of 

probleem staande kan bly wanneer U saam 
met ons is nie. 

Ons vertrou op U alleen 

In Jesus Christus, ons Middelaar, Amen.  

MEELEWING 
 

● Derek van Zyl is geopereer nadat hy sy arm 
gebreek het. Hy sterk tuis aan. 

● Etienne Delport se moeder is Woensdagnag 
na ‘n lang siekbed oorlede. Ons bid hom, 
Adèle, Amoné, Hanré en hulle familie die 
troos van die Here toe.   

 

ONS BID DIE HERE OM GENESING EN 
UITKOMS VIR AL ONS LIDMATE WAT 

DEUR SIEKTE EN BEPROEWING GAAN.  
 
 

ONS VRA VOORBIDDING VIR DIE 
VOLGENDE LIDMATE WAT SUKKEL MET 

VOLGEHOUE SIEKTE OF SWAK 
GESONDHEID 

 

Estette Bredenkamp, Kitty Kruger, Bettie 
Niemand, Rita Schutte, Elma Leijenaar, Emily 
Hefer, Jaap van der Walt, Evelyn Schutte en 
Chris Storm. 
 
 

BEDIENINGE VAN HIERDIE WEEK   
 

Vandag  
09:00 Gebedsgroep 
09:30 Oggenderediens 
          Kleuterbediening /  
         Gr. 1-4 Kinderbegeleiding 
          Katkisasie: Les 17 
       Koffie en Tee 
17:00 Aanderediens 
 

Maandag 
19:00 Jeugdg.vergadering 
 

Dinsdag 
18:00 Sustersbestuur 
18:00 Gr. 8 - 10 Katkisasie 
 

Woensdag 
17:45 Bybelstudie: Studente en jong 
       werkendes   
18:00 Gr. 11 Katkisasie  

 
 

AFKONDIGINGS 
 

● Beide liefdegawes vandag: Diakonie (Groot 
boks en Klein boks),  Zapper-betaalmetode 
beskikbaar.  

● Gawes volgende Sondag in die klein boks 
vir TOPIA. 

● Diensbeurt: Groep 14 en 15. 
 

OOSDOPPERFEES TERUGVOER 
Ons is baie dankbaar om te vermeld dat die 
opbrengs van die Oosdopperfees alle 
verwagting oortref het met die mooi bedrag van 
R 156 500.00. Ons dank die Here vir sy seën  - 
nie net finansieël nie - maar ook vir die 
opbouende geleentheid waar ons as gemeente 
saam kon werk en kuier. Nogmaals dankie vir 
almal se harde werk, bydraes en gawes.  

 
VERJAARSDAE 

 

Baie geluk aan almal wat DV hierdie week 
verjaar! 

 

Sondag, 26 Julie 
Jbr Corniel Coetzer 
Br Hendrik vd Walt 
Br Dawie v Zyl 
Br Jaco Venter 
 

Maandag, 27 Julie 
Jsr Lindsey de Kock 
Br Gert Kruger 
 

Dinsdag, 28 Julie 
Br Paul du Plessis * 
Jsr Tiarie Joubert 
Jsr Arianna v Deventer 
 

Woensdag, 29 Julie 
Sr Anette vd Sluis 
 

Donderdag, 30 Julie 
Jsr Lanelle Haasbroek 
Jsr Lenè v Niekerk 
 

Vrydag, 31 Julie 
Sr Nadia Roberts 
 

Saterdag, 1 Augustus 
Br JD Aucamp 
Jsr Livia Blom 
Jsr Limari Joubert 

DANKBAARHEIDSFEES / 50 (55) JAAR 
BESTAANSVIERING 

 
 

BAIE DANKIE 
 

Liewe medegelowiges 
 

Ek wil graag baie dankie sê vir almal se 
meelewing met my ma se dood, slegs 5 dae na 
'n massiewe beroerte. Dankie vir elke gebed, 
drukkie en whatsapp. Ek waardeer dit 
ontsettend baie. Ek kon waarlik ervaar hoe 
almal se gebede my gedra het. Bid asb steeds 
vir my pa wat reeds vir maande lank ernstig siek 
is. 
 

Met groot waardering  
Hester Lombard 
 

 

HERWINNINGSHOK –  
GEEN HERWINNING NIE  

Die maatskappy wat die herwinningshok 
hanteer het, het toegemaak. Ons versoek dat 
geen verdere herwinningsafval by die kerk 
afgelaai word nie. Ons sal kennis gee as ons ‘n 
ander maatskappy gekry het wat dit hanteer. 

 
 

KENNISGEWINGBORD 

● Boekenhout Boeke te koop: 
Kerkgeskiedenis vir oud en jonk. 

 

GKSA NUUS 

Tydens die Kuratorevergadering van 22 Julie 
2026 het die volgende teologiese  
studente hul Kandidaatsertifikate ontvang: 

Pieter Deysel, Jaco Roets, Tshediso Matebe 
en Mixo Manganyi. 
Genoemde studente gaan nou DV hulle 
aanmeld by hul onderskeie streeksinodes 
vir ondervraging om beroepbaar gestel te 
word. 

 

ALGEMENE INLIGTING 
 

BANKBESONDERHEDE 
 

Geref. Kerk Potchefstroom-Oos (Kerkraad) 
ABSA, Tjekrek: 670 340 066 
 

Diakonie 
ABSA, Tjekrek: 670 280 160 
 

Susters 
FNB, Tjekrek: 631 043 29130 
 

Versoek van kassier: Indien jy van die 
Zapper/”Scan to pay” gebruik maak, moet jy 
asb seker maak dat jy die regte QR-kode vir 
jou betaling skandeer.      
     

KONTAKBESONDERHEDE 
 

Ds. Piet:    082 779 1237    
Hulpdiens: Ds. Pieter vd Walt – 082 851 3637 
                  Ds. Daan Bakker - 082 829 8456 
Kerkkantoor: Adèle – 067 713 2332 
Koster: Dawie v Zyl –  082 774 7936 
 

BAIE DANKIE AAN ONS BORG DIE 
WEEK! 

SUSTERS
P S A L M  4 6 : 5 .

“G O D  I S  I N  H A A R  M I D D E ,  S Y  S A L  N I E  W A N K E L  N I E .  G O D  S A L  H A A R  H E L P  W A N N E E R  
D I E  O G G E N D  A A N B R E E K . ”

 

 

 

TEESKINK-GELEENTHEID 
 

Tee en koffie word vandag na die oggenddiens in die Skuur bedien. 
  

Baie dankie aan groepsusters en hul groepe wat vandag hiermee help: 
 

Ria Robberts en groep 10, Chanelle v As en groep 18, Marna Naudé en groep 19, asook Marisa 
de Wet en groep 28. 
 

SUSTERSBYDRAE 
 

Die susters se fondse word uit elke suster se vrywillige bydrae (R150 per jaar) verkry, asook uit die fondse  
wat tydens fondsinsamelingsgeleenthede geïn word. Hierdie geld word gebruik om 
na minderbevoorregtes uit te reik en daar word jaarliks aan verskillende 
verdienstelike instansies, donasies gegee. 
  

Daar is koevertjies vir hierdie bydraes in die voorportaal van die kerk (in die 
poshokkies) beskikbaar. Die suster wat nie eenmalig kan bydra nie, het dan die 
geleentheid om elke maand ‘n geldjie in haar koevert weg te sit en later deur die jaar in te handig. Dankie 
vir die susters wat op gereelde basis ‘n bydrae vir hierdie werk gee. 
 

BANKBESONDERHEDE:  FNB, Tjekrek: 631 043 29130 
 
 

BLIKKIES-WARMHARTE   (WARM-HARTE WERK WONDERS)  
 

Die doel van die blikkies (wat jy in die voorportaal van die kerk kan kry) is dat almal hulle lastige 
kleingeld in ‘n blikkie sal gooi en die vol blikkie dan in die voorportaal van die kerk sal neersit.  
Die geld word gebruik om blomme of iets toepaslik aan te koop vir iemand wat deur 
beproewing gaan. Bring gerus daardie kleingeld wat julle opgegaar het, vir hierdie fonds. 
Baie dankie vir julle getroue bydraes! 
 

KWARTAALPROGRAM 

DATUM DAG TYD WIE WAT 

28 Julie Dinsdag 18:00 Bestuur Sustersbestuursvergadering 

04-Aug Dinsdag 18:00 Groepsusters Groepsustersvergadering 

29-Aug Saterdag   Blok B Sustersamekoms 

13-Sep Sondag 19:00 Blok D Ouderlingverversings 

20-Sep Sondag 12:00 Blok C Nagmaalete 

28 Sept - 2 Okt Week 08:00 en 11:00 Naamlys Kinderfees 

BEDIENING VIR VOORSKOOLSE JEUG TYDENS EREDIENSTE 
 

Gedurende die skoolkwartaal bied ons vir die voorskoolse jeug ŉ georganiseerde 

program aan, terwyl Woordverkondiging plaasvind. Die kleuterbediening vind plaas 

deur ŉ lessie wat op die kleuters se vlak aangebied word, asook speletjies, samesang 

en gebed. Kleuters van 3 jr tot Gr. R is welkom om by ons aan te sluit. Enigiemand wat 

die behoefte het om betrokke te raak by kleuterbediening, is welkom om Tineke te kontak. 

Kontakpersoon: Tineke van  Rooyen (084 657 1019) 
 

KINDERBEGELEIDING: GRAAD 1 - 4 
 

Ons herinner ouers wat daarvan gebruik wil maak, dat daar vir kinders van gr. 1 - 4 Woordbediening 

aangebied word tydens die duur van die preek in die erediens. Hulle beweeg saam met die kleuters voor 

die preek uit na die Skuur en keer weer na die preek terug na die erediens.  
 

 


